
Әлеуметтік әріптестік және әлеуметтік және еңбек қатынастарын реттеу жөніндегі республикалық үшжақты комиссия (РҮК) отырысының хаттамасы

Нұр-Сұлтан қ.                                     №                      2022 жылғы 19 шілде

Қазақстан Республикасы Премьер- Министрінің орынбасары 
Е.Л. Тоғжанов төрағалық етті                               

Қатысқандар: РҮК мүшелері және шақырылғандар (тізім бойынша)
 

1. Еңбек қатынастарын реттеу мәселелері туралы
_____________________________________________________________
(Тоғжанов, Сарбасов, Айтқожин, Мағауов, Савельева, Таушов, 
Тінәлиев, Бұктұғұтов, Нүсіпова, Дәулеталин)

1. Еңбек және халықты әлеуметтік қорғау бірінші вице-министрі 
А.Ә.Сарбасовтың, Бас прокуратураның әлеуметтік саладағы заңдылықты қадағалау бөлімінің бастығы А.Н. Айтқожиннің, Энергетика 
вице-министрі А.М. Мағауовтың, Қаржы вице-министрі Т.М. Савельеваның, Атырау облысы әкімінің орынбасары Н.Б. Таушовтың, Маңғыстау облысы әкімінің орынбасары Ө.С. Тінәлиевтің, Шығыс Қазақстан облысы әкімінің орынбасары Ш.С. Бұктұғұтовтың, Алматы қаласы әкімінің орынбасары 
Ә.Б. Нүсіпованың, Кәсіподақтар федерациясының төрағасы 
С.Т. Дәулеталиннің еңбек қатынастарын реттеу мәселелері туралы ақпараты назарға алынсын.
2. Еңбек және халықты әлеуметтік қорғау министрлігі:
1) облыстардың, Нұр-Сұлтан, Алматы және Шымкент қалаларының әкімдіктерімен бірлесіп:
- бекітілген алгоритм шеңберінде Ахуалдық орталық мониторингіндегі кәсіпорындардағы жағдайды реттеу бойынша жұмыс жүргізусін;
- еңбек жанжалдарын болдырмау, жалақыны арттыру, еңбек заңнамасын сақтау бойынша, оның ішінде шетелдік жұмыс күшін тартатын кәсіпорындарда жүргізілетін жұмыс туралы ақпараттық-түсіндіру жұмысын ұйымдастырсын.
2) Бас прокуратурамен бірлесіп шетелдік жұмыс күшін тартатын кәсіпорындарды тексеру қорытындылары бойынша ұсыныстар енгізсін.
2. Қаржы министрлігі облыстардың, Нұр-Сұлтан, Алматы және Шымкент қалаларының әкімдіктерімен бірлесіп:
- міндетті зейнетақы жарналары мен әлеуметтік аударымдар бойынша берешекті азайту жөніндегі жұмысты күшейтсін;
- міндетті зейнетақы жарналары және әлеуметтік аударымдар бойынша сомасы 3,2 млрд. теңге берешекті өтеу бойынша қолға алынып жатқан шаралар жөнінде ақпарат енгізсін.
3. Энергетика министрлігі жұмыс берушілердің салалық бірлестіктерімен (келісу бойынша), кәсіподақтардың салалық бірлестіктерімен (келісу бойынша) және облыстардың, Нұр-Сұлтан, Алматы және Шымкент қалаларының әкімдіктерімен бірлесіп:
- мұнай-газ саласының сервистік кәсіпорындарының басшылығымен тұрақты кездесулер өткізу және еңбек жанжалдарының алдын алу және болдырмау бойынша алдын алу шараларын қабылдасын;
- қабылданған Жол картасына сәйкес «Теңізшевройл» ЖШС мердігерлік ұйымдарынан босатылатын қызметкерлерді жұмыспен қамту бойынша нақты шаралар қабылдасын;
- мұнай өндіруші және мұнай сервистік компаниялардағы еңбекақының өсуіне талдау жүргізіп, салалық еңбекақы төлеу жүйесін жүйелесін.
4. Облыстардың, Нұр-Сұлтан, Алматы және Шымкент қалаларының әкімдіктері:
1) еңбек жанжалдарын болдырмау жөнінде алдын алу шараларын қабылдасын және 2 апта мерзімде өңірлік үшжақты комиссиялардың отырыстарында проблемалық кәсіпорындардың басшыларын тыңдауды өткізсін;
2) жұмыс берушілермен және кәсіподақтармен (келісу бойынша) бірлесіп:
- жұмыс істейтін азаматтардың табысын арттыру бойынша жұмысты жандандырсын;
- 2 апта мерзімде өңірлік келісімдердің мазмұнын қайта қарасын, қажет болған жағдайда тиісті өзгерістер мен толықтырулар енгізсін.
5. «Kazenergy» жұмыс берушілер қауымдастығы (келісу бойынша) әлеуметтік әріптестермен (келісу бойынша) бірлесіп мұнай-газ саласында, оның ішінде сервистік кәсіпорындарда еңбек жанжалдарын болдырмау жөнінде нақты ұсыныстар енгізсін.

(Сарбасов)

1. Еңбек және халықты әлеуметтік қорғау бірінші вице-министрі 
А.Ә. Сарбасовтың ақпараты назарға алынсын. 
2. Еңбек және халықты әлеуметтік қорғау министрлігі кәсіподақтармен және жұмыс берушілермен (келісу бойынша) бірлесіп, жұмыс берушілер бірлестіктерінің рөлін күшейтуге бағытталған 
іс-шараларды қоса отырып, Жол картасының жобасын қайта пысықтасын.

3. Жауапты қызметкерлердің жалпы және арнаулы кәсіби құзыреттерін дамыту жөніндегі оқу бағдарламаларын қарау 
және бекіту туралы

(Сарбасов)

1. Еңбек және халықты әлеуметтік қорғау бірінші вице-министрі 
А.Ә. Сарбасовтың ақпараты назарға алынсын.
2. Жауапты қызметкерлердің жалпы және арнаулы кәсіби құзыреттерін дамыту жөніндегі оқу бағдарламаларын мақұлдасын және ұсынсын.
3. Еңбек және халықты әлеуметтік қорғау министрлігі ұсынылатын оқу бағдарламаларын ресми интернет-ресурсқа орналастырсын.

4. Бизнестің әлеуметтік жауапкершілігі жөніндегі «Парыз» конкурсын және «Еңбек жолы» конкурсын өткізуді ұйымдастыру жөніндегі шаралар туралы

(Сарбасов)

1. Еңбек және халықты әлеуметтік қорғау бірінші вице-министрі 
А.Ә. Сарбасовтың ақпараты назарға алынсын.
2. Облыстардың, Нұр-Сұлтан, Алматы және Шымкент қалаларының әкімдіктері:
- өтінімдерді сапалы қабылдауды қамтамасыз ету және 
үміткерлердің өтінімін қоса бере отырып, өңірлік үшжақты комиссияның шешімін 2022 жылғы 20 қыркүйекке дейінгі мерзімге Еңбек және әлеуметтік қорғау министрлігіне ұсынсын;
- өтінімдерді жинау барысында «Жылдың үздік әлеуметтік жобасы» арнайы сыйлығына ерекше назар аударсын; 
- «Еңбек жолы» конкурсына қатысатын үміткерлерден өтінім жинау жұмысын жалғастырсын және 2022 жылғы 15 тамызға дейінгі мерзімге өңірлік кезеңнің жеңімпаздары материалдарын Еңбек және халықты әлеуметтік қорғау министрлігіне жолдасын.
3. Экология, геология және табиғи ресурстар министрлігінің, Маңғыстау және Жамбыл облыстары әкімдіктерінің конкурсқа қатысуға өтінімдерді сапалы және сандық жинауды қамтамасыз ету бойынша жеткіліксіз жұмысы атап өтілсін.
4. Жұмысшылар мен жұмыс берушілердің бірлестіктері (келісу бойынша) конкурсқа өтінімдер жинау жөніндегі жұмысқа белсенді жәрдем көрсетсін.
5. Еңбек және халықты әлеуметтік қорғау министрлігі Ауыл шаруашылығы министрлігімен бірлесіп «Парыз» конкурсының «Үздік жеке үй шаруашылығы» жаңа номинациясын бекіту бойынша ұсыныстар енгізсін.
6. Орталық мемлекеттік орғандар, облыстардың, Нұр-Сұлтан, Алматы және Шымкент қалаларының әкімдіктері ағымдағы жылғы 
10 тамызға дейін Еңбек және халықты әлеуметтік қорғау министрлігіне хаттамада көрсетілген тапсырмалардың орындалуы туралы ақпарат ұсынсын.
7. Еңбек және халықты әлеуметтік қорғау министрлігі орталық мемлекеттік органдармен және облыстардың, Нұр-Сұлтан, Алматы және Шымкент қалаларының әкімдіктерімен бірлесіп, осы хаттама тапсырмаларының орындалуы туралы жиынтық ақпаратты ағымдағы жылғы 20 тамызға дейін Үкіметке ұсынсын.
8. Осы хаттаманың орындалуын бақылау Қазақстан Республикасы Премьер-Министрі Кеңсесінің Әлеуметтік-мәдени даму бөліміне жүктелсін.


РҮК төрағасы,                                      
Қазақстан Республикасы
Премьер-Министрінің орынбасары	                           Е. Тоғжанов
